
Uunga siunnersuut: Qamutit motoorillit akileraarutaat pillugit Inatsisartut inatsisaata 

allanngortinneqarnera pillugu Inatsisartut inatsisaat nr. XX, XX. XX 2014-imeersoq 

(Snescooterit aamma entreprenørmaskiinat akileraaruserneqarnerat) 

 

§ 1 

 

Qamutit motoorillit akileraarutaat pillugit Inatsisartut inatsisaat nr. 3, 16. juni 1987-imeersoq, 

ilaatigut Inatsisartut inatsisaatigut nr. 7, 11. november 2004-imeersuukkut, kingusinnerpaamillu 

Inatsisartut inatsisaatigut nr. 10, 3. december 2012-imeersukkut allanngortinneqartoq imatut 

allannguuteqartinneqarpoq: 

 

 

1. § 1, imm. 1 ima oqaasertaqassaaq: 

"§ 1. Qamutit motoorillit, snescooterit aamma entreprenørmaskiinat, Kalaallit Nunaanni aqqusinik-

kut angallannermut inatsit naapertorlugu nalunaarsorneqartussaasut landskarsimut nakkartussamik 

akileraartassapput.”  

 

2. § 2, imm. 1, ima oqaasertaqassaaq: 

” § 2 Akileraarutit ukiumut angissuseqarput:  

1) Qamutit motoorillit 500 kg. tikillugit oqimaassusillit: kr. 1.800, 

2) Qamutit motoorillit 501 kg.-miit 1.000 kg. angullugit oqimaassusillit: kr. 6.554. 

3) Qamutit motoorillit 1.001 kg.-miit 1.200 kg. angullugit oqimaassusillit: kr. 10.049. 

4) Qamutit motoorillit 1.201 kg.-miit 1.500 kg. angullugit oqimaassusillit: kr. 10.747. 

5) Qamutit motoorillit 1.501 kg.-miit 1.800 kg. angullugit oqimaassusillit: kr. 15.231. 

6) Qamutit motoorillit 1.801 kg.-miit 2.000 kg. angullugit oqimaassusillit: kr. 17.575. 

7) Qamutit motoorillit entreprenørmaskiinallu 2.000 kg. qaangerlugit oqimaassusillit: kr. 19.876.  

8) Motorcykelit: kr. 3.540.” 

 

3. § 2 a, ima oqaasertaqassaaq: 

  § 2 a. Snescooterit akileraarutaat ukiumut ilivitsumut 900 kr-iuvoq. 

  Imm. 2. Snescooterit qamutit motoorillit nalunaarsorsimaffiannut nalunaarsorneqartut akileraaru-

taat ukiumut ataasiarluni akilerneqartassaaq. Akileraarutit 1. oktober akiligassanngortassapput, 

piffissaagallartillugu akiliiffissaq tassaalluni 1. november. Piffissaagallartillugu aki1iiffissaq 

nalliuttuuppat arfininngornerulluniluunnit akiliiffissaq ulluinnarmut tullermut kinguartinneqassaaq. 

  Imm. 3 Nalunaarsuineq ukiup ingerlanerani pisimappat akileraarutit qaammatip nalunaarutiginnif-

fiup tulliata aallaqqaataani akiligassanngortassapput, piffissaagallartillugu akiliiffissaq tassaalluni 

qaammatip akiligassanngorfiup tulliata aallaqqaataa.  

  Imm. 4 Akileraarutit piffissaagallartillugu akilerneqarsimanngippata akileraarutit 500 kr.-nik 

ilassuserneqassapput. 



  Imm. 5 Akileraarutit akilerneqareersimasut snescooterit qamutit motoorillit nalunaarsorsimaf-

fiannut atorunnaartutut nalunaarutigineqarnerini utertinneqarsinnaanngillat. 

 

§ 2 

  Imm. 1 Inatsisartut inatsisaat 1. juli 2014-imiit atuutilissaaq. 

  Imm. 2 Siunnersuummi nr. 2 siullermeerutaasumik atuutsinneqassaaq akileraarutinut 

piffissarititami 1. oktober 2014-imiit 31. marts 2015-ip tungaanut, 1. oktober 2014-imi 

akiligassanngortussanut.  

 

 

 

Namminersorlutik Oqartussat, ulloq xx.xxx.xxxx 

 

 

 

Aleqa Hammond 





10. februar 2014                                                                                                    UPA 2014/119   


1 


UPA 2014/119 


ANN sagsnr. 2013-093155 


 


Inatsisissatut siunnersuummut oqaaseqaatit 


 


Oqaaseqaatit nalinginnaasut 


  


1. Siunnersuutip tunngavia 


Qamutit motoorillit Kalaallit Nunaanni aqqusinikkut angallannermut inatsit naapertorlugu nalunaar-


sorneqartussaasut tamarmik landskarsimut nakkartussamik akileraartartussaagaluarput.  


 


Entreprenørmaskiinat snescooterillu aqqusinikkut angallannermut inatsimmi qamutitut motoorilittut 


isigineqanngillat, qamutillu taakku politeeqarfinni maannamut nalunaarsortittussaatitaasimanngillat. 


Tamanna pissutigalugu qamutit taakku, qamutit motoorillit motorcykelillu nalunaarsorneqartussaa-


titaasut ukiorpaalunngortuni qamutit motoorillit akileraarutaannik akiliisinneqartarnerattuulli akilii-


sinneqarsinnaasimanngillat. 


  


Kalaallit Nunaanni qamutit motoorillit nalunaarsorneqartussaatitaanerat pillugu nalunaarut nr. 573 


1. august 2013-imi atuutilerpoq. Entreprenørmaskiinat snescooterillu 1. november 2013 aallarnerfi-


galugu politeeqarfinni nalunaarsortittussanngornerat nalunaarutip kinguneraa. Snescooterit entre-


prenørmaskiinallu, qamutit motoorillit motorcykelillu nalunaarsorneqartussaatitaasut pineqarneri-


suulli qamutit motoorillit akileraarutaannik akiliisussaanngortinneqarsinnaalernerat nalunaarsortit-


tussaatitaasut amerlinerisa aamma kinguneraa. 


 


2. Siunnersuutip imarisaa 


Inatsisissatut siunnersuutip kinguneraa snescooterit aamma entreprenørmaskiinat, qamutit motooril-


lit motorcykelillu nalunaarsorneqartussaatitaasut allat assigalugit akileraarutinik akiliisussaatitaaler-


nissaat. Naalakkersuisut isumaqarput snescooterit entreprenørmaskiinallu nalu-


naarsorneqartussaatitaasut, qamutit motoorillit motorcykelillu nalunaarsorneqartussaatitaasut akile-


raarusersorneqarnerisuulli pineqartariaqartut. 


 


Siunnersuut Naalakkersuisut CO2-mik aniatitsinermik killilersimaarinninniarnerannut aamma naa-


pertuuppoq, tassa qamutinik avatangiisinut mingutsitsinikinnerusunik atuinerulernissamut ikaar-


saarnissap pilertornerulersinneratigut, tassami snescooterit entreprenørmaskiinallu qamutit mo-


toorillit motorcykelillu akileraarutinik akiliisussaatitaasut assigalugit CO2-mik aniatitsisarput. Al-


laammi entreprenørmaskiinat amerlasuut oqimaannerupput qamutinillu motoorilinnit, qamutit mo-


toorillit akileraarutaannik maanna akiliisussaatitaasunit mingutsitsinerusarlutik. Taassumalu ilutigi-


saanik entreprenørmaskiinat inuit biiliinut naleqqiullutik aqqusernit qalliutaannik nungullartitsine-


rusarput, soorluttaaq maskiinat taakku aqqusiniinnartigut atorneqartillutik tunuleriiaarpassuanngor-


titsigajuttartut. Entreprenørmaskiinat nutaannginnerit atorunnaarnissaat, imaluunniit maskiinat ma-


skiinanik avatangiisinut mingutsitsinnginnerusunik taarsernissaat aningaasaqarneq eqqarsaatigalugu 


piginnittuisa orsussamut, kingoraartissanut il.il. aningaasartuutigisartagaannit aqunneqarpoq. Qamu-


tit motoorillit akileraarutaat aningaasartuutit taakku amerlanerulernerannik kinguneqartussaapput, 

tamannalu maskiinat nutaannginnerusut annikitsuinnarmillu atugaasartut atorunnaajaarnerunissaan-


nik orniginarnerulersitsissaaq. Taassuma ilutigisaanik entreprenørmaskiinanik pisariaqanngitsumik 


atuineq millissaaq, aammalu aqqusernit tamanit angallaffiusut nungullartarnerat tamakkuninngalu 


mingutsitsisarneq tassuunakkut killilersimaarneqassallutik. 


 


Siunnersuutip inatsimmut atuuttumut sananilliunneqarnera 


Oqaasertalersornera atuuttoq Siunnersuut 


 § 1 


Qamutit motoorillit akileraarutaat pillugit 


Inatsisartut inatsisaat nr. 3, 16. juni 1987-


imeersoq, ilaatigut Inatsisartut inatsisaatigut 


nr. 7, 11. november 2004-imeersuukkut, 


kingusinnerpaamillu Inatsisartut inatsisaatigut 


nr. 10, 3. december 2012-imeersukkut 


allanngortinneqartoq imatut allannguuteqar-


tinneqarpoq: 


 


§ 1.  Qamutit motoorillit, Kalaallit 


Nunaanni aqqusinikkut angallannermut 


inatsit naapertorlugu 


nalunaarsorneqartussaasut landskarsimut 


nakkartussamik akileraartassapput. 


1. § 1, imm. 1 ima oqaasertaqassaaq: 


  "§ 1. Qamutit motoorillit, snescooterit 


aamma entreprenørmaskiinat, Kalaallit 


Nunaanni aqqusinikkut angallannermut inatsit 


naapertorlugu nalunaarsorneqartussaasut 


landskarsimut nakkartussamik 


akileraartassapput.” 


§ 2.  Akileraarutit ukiumut angissuseqarput:  


1) Qamutit motoorillit 1.000 kg-t angullugit 


oqimaassusillit: kr. 6.554. 


2) Qamutit motoorillit 1.001 kg-niit 1.200 


kg-t angullugit oqimaassusillit: kr. 10.049. 


3) Qamutit motoorillit 1.201 kg-niit 1.500 


kg-t angullugit oqimaassusillit: kr. 10.747.  


4) Qamutit motoorillit 1.501 kg-niit 1.800 


kg-t angullugit oqimaassusillit: kr. 15.231. 


5) Qamutit motoorillit 1.800 kg sinnerlugit 


oqimaassusillit: kr. 17.575. 


6) Motorcykelit: kr. 3.540..” 


2. § 2, imm. 1, ima oqaasertaqassaaq: 


  ”§ 2.  Akileraarutit ukiumut angissuseqarput:  


1) Qamutit motoorillit 500 kg. tikillugit 


oqimaassusillit: kr. 1.800, 


2) Qamutit motoorillit 501 kg.-miit 1.000 kg. 


angullugit oqimaassusillit: kr. 6.554, 


3) Qamutit motoorillit 1.001 kg.-miit 1.200 


kg. angullugit oqimaassusillit: kr. 10.049, 


4) Qamutit motoorillit 1.201 kg.-miit 1.500 


kg. angullugit oqimaassusillit: kr. 10.747, 


5) Qamutit motoorillit 1.501 kg.-miit 1.800 


kg. angullugit oqimaassusillit: kr. 15.231, 


6) Qamutit motoorillit 1.801 kg.-miit 2.000 


kg. angullugit oqimaassusillit: kr. 17.575, 


7) Qamutit motoorillit entreprenørmaskiinallu 


2.000 kg. qaangerlugit oqimaassusillit: kr. 


19.876,  


8) Motorcykelit: kr. 3.540,” 

 3. § 2 a, ima oqaasertaqassaaq: 


  ”§ 2 a.  Snescooterit akileraarutaat ukiumut 


ilivitsumut 900 koruuniuvoq. 


  Imm. 2. Snescooterit qamutit motoorillit 


nalunaarsorsimaffiannut nalunaarsorneqartut 


akileraarutaat ukiumut ataasiarluni akilerne-


qartassaaq. Akileraarutit 1. oktober akiligas-


sanngortassapput, piffissaagallartillugu 


akiliiffissaq tassaalluni 1. november. Piffis-


saagallartillugu aki1iiffissaq nalliuttuuppat 


arfininngornerulluniluunnit akiliiffissaq 


ulluinnarmut tullermut kinguartinneqassaaq. 


  Imm. 3 Nalunaarsuineq ukiup ingerlanerani 


pisimappat akileraarutit qaammatip nalunaaru-


tiginniffiup tulliata aallaqqaataani akiligassan-


ngortassapput, piffissaagallartillugu akiliiffis-


saq tassaalluni qaammatip akiligassanngor-


fiup tulliata aallaqqaataa.  


  Imm. 4 Akileraarutit piffissaagallartillugu 


akilerneqarsimanngippata akileraarutit 500 


kr.-nik ilassuserneqassapput. 


  Imm. 5 Akileraarutit akilerneqareersimasut 


snescooterit qamutit motoorillit nalunaarsor-


simaffiannut atorunnaartutut nalunaarutigine-


qarnerini utertinneqarsinnaanngillat.”  


 


 § 2 


  Imm. 1 Inatsisartut inatsisaat 1. juli 2014-


imiit atuutilissaaq. 


  Imm. 2 Siunnersuummi nr. 2 siullermeeru-


taasumik atuutsinneqassaaq akileraarutinut 


piffissarititami 1. oktober 2014-imiit 31. marts 


2015-ip tungaanut, 1. oktober 2014-imi 


akiligassanngortussanut. 


 


 


 


3. Pisortanut aningaasatigut allaffissornikkullu sunniutissai 


Akileraarutit snescooterit, ATV-t (qamutit motoorillit nunakkoorutit) aammalu entreprenørmaskii-


nat angisuut ikilerialaaginnarnissaannik kinguneqassangatinneqarput. 


 







10. februar 2014                                                                                                    UPA 2014/119   


4 


UPA 2014/119 


ANN sagsnr. 2013-093155 


Tamanna tunngavigalugu missiliuunneqarpoq snescooterit entreprenørmaskiinallu oqimaatsut, qa-


mutit motoorillit akileraarutaasigut landskarsimut ukiumut 8-10 mio. kr.-it missinginik isertitsissu-


taanerusarnissaat. 


 


Kommuunit entreprenørmaskiinik snescooterinillu piginnittut allatulli qamutit motoorillitit 


akileraarutaannik akiliisariaqassapput. 


 


Naatsorsuutigineqarpoq akileraarusiineq, enprenørmaskiinanik piginnittut piffissami maskiinat 


taakku atorneqannginnerisa nalaani atorunnaarnerinik nalunaarsuisarnissaanik kinguneqassasoq. 


Tamanna politiini akileraaruseriffimmilu suliassat amerliallanneranik kinguneqassaaq. Snescooterit 


akileraaruserneqarnerat atorunnaarinninnernik nalunaarsuinerit amerleriarnerinik kinguneqassan-


ngilaq, snescooterit akileraarutaat utertinneqarsinnaanngittutut ukiumut ataasiaannartumik 


akilerneqartartussatut siunnersuutigineqarmat.  


 


4. Inuussutissarsiutinik ingerlataqartunut aningaasatigut allaffissornikkullu sunniutissai 


Siunnersuut inuussutissarsiutinik ingerlataqartunut aningaasartuuteqarnerulersitsissaaq, 


entreprenørmaskiinat akileraarusiiffigineqarneratigut. 


 


Inuussutissartiutinilli ingerlataqartut qamutit motoorillit entreprenørmaskiinallu akileraarutaat 


ingerlatsinermi aningaasartuutitut ilanngaatigisinnaavaat. Taamaattumik entreprenørmaskiinat aki-


leraarutaat tamakkiisumik sunniuteqarnavianngillat. 


 


Siunnersuut inuussutissarsiutinik ingerlataqartunut allaffissornikkut annerusumik 


sunniuteqassangatinneqanngilaq. 


 


5. Avatangiisinut, pinngortitamut inuillu peqqissusiannut sunniutissai 


Siunnersuut avatangiisinut pinngortitamullu pitsaasunik sunniuteqalaassangatinneqarpoq, tak. qu-


laani imm. 2-mi.  


 


6. Innuttaasunut sunniutissai 


Innuttaasut qamutinik motoorilinnik 500 kg. tikillugit oqimaassusilinnik piginnittut, siunnersuutip 


malitsigisaanik aningaasaatitik atoriaannakkatik ukiumut 1.800 kr.-inik appartissavaat. 


Assigisaanillu inuuttaasut  snescooterinik piginnittut siunnersuutip kingunerisaanik ukiumut 900 


kr.-inik aningaasaatitik atoriaannakkatik appartissavaat. 


 


Siunnersuut innuttaasunut pineqartunut allaffissornikkut annertunngitsumik sunniuteqarnissaa 


ilimagineqarpoq. 


 


7. Sunniutissai pingaarutillit allat 


Inatsisissatut siunnersuut allanik pingaarutilinnik sunniuteqassangatinneqanngilaq. 


 


8. Oqartussaasunik kattuffinnillu il.il. tusarniaaneq 

Inatsisissatut siunnersuut piffissami 4. december 2013-imiit 6. januar 2014 tikillugu 


tusarniutigineqarpoq ukununnga: 


 


KANUKOKA, Kalaallit Nunaanni Sulisitsisut Peqatigiiffiat (Grønlands Arbejdsgiverforening), 


NUSUKA, S.I.K., KNAPK, KPMG Grønland, Deloitte, Grønlands Revisionskontor, Ineqarnermut 


Naalakkersuisoqarfik, Aalisarnermut, Piniarnermut Nunalerinermullu Naalakkersuisoqarfik, 


Inuussutissarsiornermut, Aatsitassanut Sulisoqarnermullu Naalakkersuisoqarfik.  


 


Taamatuttaaq inatsisissatut siunnersuutip oqaaseqaatitai ilanngullugit www.naalakkersuisut.gl-mi 


tusarniaaffimmi tamanut saqqummiunneqarsimavoq. 


 


Tusarniaanerup naammassinerani Kalaallit Nunaanni Sulisitsisut Peqatigiiffiannit (Grønlands 


Arbejdsgiverforening), Inuussutissarsiornermut, Aatsitassanut Sulisoqarnermullu Naalakker-


suisoqarfimmit, KANUKOKA, Kommuneqarfik Sermersuumit, Kommune Kujallermit, Qeqqata 


Kommunianit, GNC ApS-imit, Sisimiut Snescooterforening-imit, Snescooterforening Qamutit-


nit,Mittarfeqarfiit-nit, Sisorarfiit-nit, Sisimiut Vandrehjem-imit aamma KNAPK-mit, 


tusarniaanermut akissutit tiguneqarput. 


 


Tusarniaanermi akissutigineqartut makkuninnga oqaaseqaateqarfigineqarput: 


Kalaallit Nunaanni Sulisitsisut Peqatigiiffiata (GA-p) oqaatigivaa entreprenørmaskiinat 


akileraarusiiffigineqarnerat sanaartortitsisut aamma pisortat sanaartortitsineranni sanaartornermut 


aningaasartuuteqarnerulernerannik kinguneqassasoq. Pisutsit taakku aamma GNC ApS-imit 


oqaatigineqarput, taakkualu ilisimatitsipput entreprenørmaskiinat oqimaatsut akileraarusiiffigine-


qarnerat suliffeqarfiup taassuma ukiumut aningaasartuutaanik 1. mio. kr.-nik qaffattitsissasoq. 


Naalakkersuisut ilisimaarivaat inuussutissarsiortut aningaasartuumik qaffaatai allat assigalugit 


qamutit motoorillit akileraarutaat akigititaminnut ilanngullugit naatsorsuutigisassagaat. 


Akileraarusiiffiginninnerup inuusuutissarsiortunik aamma sukkut sipaaruteqarsinnaanermik 


ujartuilernissamik eqqarsartitsilersinnaavoq, assersuutigalugu entreprenørmaskiinat nutaanngitsut 


ingerlatsinerminit atorunnaanerisigut imaluunniit taakku assigissaanik. 


Taamatuuttaaq Inuussutissarsiornermut, Aatsitassanut Sulisoqarnermullu Naalakkersuisoqarfimmit 


(IASN) oqaatigineqarpoq, allanngutissatut siunnersuut soorlu aatsitaassarsiornerit aallartisarne-


qarnerini mikigisassaanngitsumik aningaasartuuteqalernerulersitsissasoq. Aningaasartuuteqarneru-


lerneq soorlu Isukasiani pilersaarummut tunngatillugu aalajangersimasumik oqaatigineqarsinnaan-


ngilaq, kisianni IASN isumaqarpoq, siunnersuut Kalaallit Nunaataa unammillersinnaaneranik 


akornusiisinnaasoq.  


Naalakkersuisut siunissami aatsitassarsiornerup ineriartortinneqarnera malinnaaffigeqqissaas-


savaat. Taamaattorli akileraarusiiffiginninnerup toqqaannartumik ajoqusiinissa ilimanaate-


qangilaq Kisiannili aningaasartuutit qaffaataat allat assigalugit entreprenørmaskiinat akileraaru-


siiffigineqarneri aatsitassarsiorfiit imminnut akilersinnaanerannut sunniuteqaassaaq. 


KANUKOKA, Kommuneqarfik Sermersooq (KS) aamma Qeqqata Kommunia (QK) isumaqarput, 


allanngutissatut siunnersuutip immikkoortuani ”pisortanut aningaasatigut allaffissornikkullu 


sunniutissai”-ni siunnersuutip kommuunit aningaasaqarniarneranut sunniutissai suusupagineqartut. 



http://www.naalakkersuisut.gl-mi/

Kommuunit entreprenørmaskiinanik snescooterinillu atuillutik suliassaatiminnik amerlasuunik 


naammassinnittarmata. Akileraarusiissutit nutaat kommuunit aningaasartuuteqarnerulernerinik 


kinguneqassaaq. Kommuneqarfik Sermersuup oqaatigivaa, entreprenørmaskiinanik akileraaru-


siiffiginninneq ukiumut 1 mio kr.-nit 1,5 mio kr.-nillu akornanni kommuunip nammineq atortuinut 


toqqaannartumik aningaasartuutaanik amerlisitsissasoq. Taamatuttaaq entrenørmaskiinat oqimaatsut 


akileraarusiiffigineqarnerat Qeqqata Kommunianut 500.000 kr.nik aningaasartuuteqarnerulersitsis-


savoq. Kommuneqarfik Sermersuup aarlerissutigivaa, kommuunip entreprenørmaskiinaataasa 


qamutit motoorillit akileraarutaanik akileraarusiiffigineqarnerat, aqqusinernik tamanit atorneqar-


tunik aputaajanerup eqqagassanillu eqqaanerit suliarineqarnerilu akisunerulernerannik kinguneqas-


sasoq. 


Entreprenørmaskiinanik snescooterinillu siunissami akileraarusiiffigisassanik kommuunit 


pigisaqartut, Naalakkersuisut ilisimaarivaat. Kommuunit aningaasartuumik qaffaatai allat 


assigalugit akileraarusiiffiginninnerup kommuuninik aamma sukkut sipaaruteqarsinnaanermik 


ujartuilernissamik il.il. eqqarsartitsilersinnaavoq. 


 


Kalaallit Nunaanni Sulisitsisut Peqatigiiffiat, Qeqqata Kommuunia, Sisorarfiit, Mittarfeqarfiit 


aamma Snescooterforeningen Qamutit isumaqarput, inatsimmut allannguutissatut siunnersuut 


pisortanut inuussutissarsiutinillu ingerlataqartunut allaffissornikkut annertunerusumik 


nammagassiissasoq. Isumaqartoqarpormi entreprenørmaskiinanik snescooterinillu piginnittut, 


aningaasaqarniarnertik eqqarsaatigalugu maskiinat tamakku ingerlatsinerminni atunnginnerisa 


nalaani politiinut atorunnaarlugit nalunaaruteqartarnissaat. Kalaallit Nunaanni Sulisitsisut 


Peqatigiiffiat aamma isumaqarpoq, atortut atorunnaarneri nalunaarutiginiarlugit sanaartorfinniit 


Kalaallit Nunaanni Politiinut angallaaneqartarnissaat naleqqutinngitsoq. Kalaallit Nunaanni 


Sulisitsisut Peqatigiiffiat oqarpoq, sanaartornermi atugassat ilaat illoqarfinni mikinerusuni 


nunaqarfinnilu piffissami sivisusinnaasumi atorneqaratik inissinneqarsimasut. Isumaqartoqarpoq 


akileraarusiiffiginninneq inuussutissarsiutinik ingerlataqartunut, maskiinat atorneqannginnerini 


sanaartorfiit akornanni assartuinermut aningaasartuutinik annertunerusunik pilersitsissasoq. 


Taamatuttaaq Sisorarfiit oqaatigivaat, ukiumut taamaallat qaammatini 6-ni majuartaatinik 


atuinninnissamut naammattunik aputeqartarnera. Taamaammat Sisorarfiit qamutit motoorillit 


akileraarusigassat atunnginnerini atorunnaarlugit nalunaarsortariaqartassavaat.  


Naalakkersuisut nalunngilaat, entreprenørmaskiinat snescooterillu akileraarusiiffigineqarnerisa 


kingunerisaanik taakku atorneqannginnerisa nalaani atorunnaartutut politiinut piginnittut 


nalunaarsortarnissaat. Taamakkaluartoq akileraarusiiffiginninnerup kingunerissavaa, ingerlatsi-


nermi atuilluaanerulernissap kajuminnarnerulernera, tamaalilluni qamutit motoorillit nutaan-


ngitsut sivisunerusumik atorneqarnatik uninngatinneqarnissat kajuminnarunnaassalluni. 


Atorunnarinninnermik nalunaarsuineq killilersimaarniarlugu, snescooterit ukiumoortumik 900 kr.-


nik angissusilerlugu akilereerneratalu kingorna utertinneqarsinnaanngitsumik akileraarusiiffigi-


neqarnissat, Naalakkersuisut siunnersuutigivaat. Aningaasat taakku qamutit motoorillit 500 kg. 


tikillugu oqimaassusillit akileraarutaasa angeqqatigivaat. 


Kalaallit Nunaanni Sulisitsisut Peqatigiiffiat isumaqanngilaq, qamutit motoorillit oqimaassusaat 


tunngavigalugu akileraarusiiffiiginnerup entreprenørmaskiinanik atorfissaqartinneqanngitsunik 


atuinerup qanoq ililluni killilersimaartinneqarnissaanik, inatsisissatut siunnersuut nassuiaassisoq. 

Kalaallit Nunaanni Sulisitsisut Peqatigiiffiata Qeqqatalu Kommuuniata siunnersuutigivaat, 


akileraarusiiffiginninneq, qamutit motoorillit akileraarusiiffigisassat atorneqarneri tunngavigalugit 


akileraarusiiffigineqartarnissaat. Tamanna assersuutigalugu ikummatissat akitsuutaannik minneru-


sumik qaffaanikkut pisinnaavoq. 


Naalakkersuisut isumaqarput, ikummatissat akitsuutaanik qaffaaneq tulluartuunngitsoq, tamatuma 


inuinnaat soorlu oliamik kiassartut aningaasaqarniarnerannik aamma attuisussaanera 


pissutigalugu. Entreprenørmaskiinanik atorfissaqartinneqanngitsunik atuinerup qanoq ililluni 


killilersimaartinneqarnissaa pillugu inatsisissatut siunnersuummi immikkoortoq 2-mi siunertat 


taaneqartut innersuutigineqarput. 


 


Snescooterforeningen Qamutit (QS) aamma Sisimiut Vandrehjem-ip oqaatigivaat, snescooterit 


akileraarusiiffigineqarnerisa takornarissanik sullissisut snescooterinik atuisut inarliiffigissagaat. 


Takornarissat tikittartut ikilernerannik kinguneqarsinnaavoq, inuaqatigiit aningaasalersorneqar-


nerata pitsaaqutaanik kingunerlunnerusumik. Piniarnermik aalisarnermillu inuussutissarsiutillit 


taamatullu savaateqarfiit entreprenørmaskiinat aammalu snescooterit qamutit motoorillit 


akileraarutaanik akileraarusiiffigineqarnerik eqqugaanissaat, Kommuuneqarfik Sermersuup 


aammattaaq oqaatigaa. Kommuuneqarfik Sermersuup nangaanartoqartippa isumakulunnartillugulu, 


Naalakkersuisut inuussutissarsiortut taakku qamutit motoorillit akileraarutaannik akileraarusiiffi-


gineqannginnerisa atorunnaarsinneqarnissaanik pisariaqartitsisimammata. 


Naalakkersuisut entreprenørmaskiinanik snescooterinillu inuussutissarsiornermut atatillugu 


atuinerup siunissami ineriartornera malinnaaffigeqqissaassavaat. Inuussutissarsiornermik 


ingerlataqartut qamutit motoorillit entreprenørmaskiinallu akileraarutaat ingerlatsinermi 


aningaasartuutitut ilanngaatigisinnaavaat, tamatuma akileraarusiiffiginninerup sunniutai 


killilersimaartissavai. Naalakkersuisut QS-ip Sisimiunilu Vandrehjem-illu ernumassutai 


tusaatissatut tiguai, taamaalillutillu qamutinut motoorillinnut savaatillit tuttuutillillu sulinerannut 


atorneqartartut, savaateqarfiit tuttuuteqarfiillu illoqarfiit nunaqarfiillu avataanniittunut 


akitsuusiinnginnissaq attatiinnassallugu. 


 


Snescooterforeningen Qamutit aamma Sisimiut snescooterforening-ip, snescooterit sumiiffinni 


amerlasuuni privatimik angallasigineqartarnerat oqaatigaat. Isumaqartoqarpoq snescooterinik 


akileraarusiiffiginninerup atuutsinneqalernissaata kingunerissagaa snescooterinik angallanneq 


akissaqarluarnerusuinaat sulinngiffimmi sukisaarsaarutitut atorneqalissasoq. Snescooterforeningen 


Qamutit isumaqarpoq snescooterinik angalasarneq pinerluttaalititsinermut iluaqutaasoq. Taamaat-


tumik Snescooterinik akileraarusiiffiginerup inuusuttut ilaanik snescooterit atorlugit timersor-


tarnermik ingerlataqartunik taamaatitsisoqarneranik, allanillu pitsaannginnerusunik sammisaqaler-


nerannik kinguneqarsinnaasoq isumakuluugitineqarpoq. Snescooteriutillit peqatigiiffiisa taakkua 


marluusut akileraarusiiffiginninnermut akerliulluni atsiornerit 710-t saqqummiuppaat. 


Naalakkersuisut naliliipput, snescooterit killilimmik qamutit motoorillit akileraarutaanik 


akileraarusiiffigineqarnerat, akissaqarluannginnerusunut snescooterit angallasernissaanik 


imaluunniit taamaasiunnginnissamut aalajangiisuunngitsoq. Snescooteriutillit peqatigiiffiisa taakku 


marluusut tusarniaanermut akissutitaat innuttaasunillu akerliulluni atsiornerit 710-t 







10. februar 2014                                                                                                    UPA 2014/119   


8 


UPA 2014/119 


ANN sagsnr. 2013-093155 


innersuutigalugit akileraarutissaq ukiumut 900 kr.-inut appartinneqarpoq, tamatumalu 


kingunerissavaa qaammammut 75 kr.-nik aningaasartuuteqarnerulerneq. 


 


KNAPK entreprenørmaskiinat snescooterillu nalunaarsorneqartussaatitaasut akileraarusiiffigine-


qarnerisa atuutsilerneqarnissaannut akerliliissuteqanngilaq. 


 


 


Inatsisissatut siunnersuummi aalajangersakkanut ataasiakkaanut oqaaseqaatit 


 


§ 1-imut 


 


Nr. 1-imut (§ 1, imm. 1) 


Inatsisissatut siunnersuummi taaguusersuineq Kalaallit Nunaanni aqqusinikkut angallannermut inat-


simmi taaguutinut naapertuuppoq. 


 


Taaguut ”qamutit motoorillit” tassaapput qamutit suulluunniit motoorimik ingerlatillit, motoorertik 


iluaqutigalugu aqqusinikkut ingerlasartut. Qamutit motoorillit nalunaarsorneqartussaatitaasut nali-


ginnaasumik atorneqartarput inunnik usinilluunniit angallassissutitut. Inatsimmik atuutsitsinermi 


aalajangersimasumik periaasiuvoq qamutit ATV-mik taaneqartartut (qamutit nunakkoorutit) inuit 


biiliisut nalunaarsorneqartarlutik, taakkulu qamutit motoorillit nalunaarsorneqartussaatitaasut 1.000 


kg. angullugit oqimaassusillit akileraarutaattulli akileraaruserneqartarput. 


 


Snescooterit entreprenørmaskiinallu taaguummi ”qamutit motoorillit”-ni pineqartunut ilaanngillat. 


 


Snescooterit tassaapput inunnik marlunnik ilaasoqarsinnaasut, aputikkut nunakkullu aqqutigiumi-


naatsukkut atorneqartartut. Qamutit ataatsimut tassitanik qamutit sileqataannik eqaatsunik assakaa-


soqarput. Siornganni ataatsimik marlunnilluunniit sisoraataasartaqarput aquut atorlugu sangutinne-


qarsinnaasunik. Snescooterit ilaatigut savaatilinnit tuttuutilinnillu, selskabinit innaallagissiorfiutilin-


nit kiisalu takornarianik sullissivinnit nunakkut assartuutigineqartarput. Snescooterilli aamma inuin-


narnit illoqarfinni nunaqarfinnilu assartuutitut atugaasarput.  


 


Taaguut ”entreprenørmaskiinat” inatsimmi uani traktorinut aamma sulinermi atortunut motoorilin-


nut 2.000 kg. qaangerlugit oqimaassusilinnut ataatsimut taaguutigitinneqarpoq. Entreprenørmaskii-


nat sanaartornermi illuliortiternermilu atorneqartarput. Ilisarnaatigaat aqqusiniviunngitsutigut inger-


lasinnaanertik. Qamutit assakaasuligaanerat, ungerusigaanerat, kaavittuligaanerat, perlaaligaanerat 


assigisaannilluunniit piligaanerat apeqqutaanngilaq, qamutilli motoorimik ingerlassusigaasimanerat 


aalajangiisuuvoq. Tassa imaappoq qamutit kalittakkat assigisaallu inatsimmi matumani entreprenør-


maskiinatut isigineqanngillat, atortut taakku sanaartornermut illuliortiternermulluunniit atugaagalu-


arpataluunniit. 


 


 


Nr. 2-mut (§ 2, imm. 1) 

Siunnersuutigineqarpoq qamutillu motoorillit 500 kg. tikillugit oqimaassusillit akileraarutaat 


ukiumut 1.800 kr.-inik angissusilerneqassasoq.Taassuma saniatigut siunnersuutaavoq akileraarut 


assigiissoq qamutinut motoorilinnut entreprenørmaskiinanullu nalunaarsorneqartussaatitaasunut 


2.000 kg. qaangerlugit oqimaassusilinnut akilersinneqartassasoq. Tamanna pissaaq nutaamik nr. 1-


imik aamma nutaamik 7-imik ikkussinikkut.  Maannamut nr. 1-imiit -5-imut atuuttut matuma 


kingorna nr. 2-imiit nr. 6-inngussapput, nr. 6-ilu nr. 8-taalissalluni.    


 


Nr. 3-mut (§2 a) 


Aalajangersakkap kingunerissavaa, snescooterit nalunaarsugassaatitaasut ukiumut 900 kr.-nik 


akileraaruserneqarnerat. Snescooterit nalunaarsugassaatitaasut akileraarutaat 1. oktober akiligassan-


ngussaaq, piffissaagallartillugu akiliiffissaq tassaalluni 1. november. 


 


Snescooterit nalunaarsugassaatitaasut nalunaarutigineqarnerat ukiup ingerlanerani pisimappat 


akileraarutit qaammatip nalunaarutiginniffiup tulliata aallaqqaataani akiligassanngortassapput, 


piffissaagallartillugu akiliiffissaq tassaalluni qaammatip akiligassanngorfiup tulliata aallaqqaataa. 


 


Akileraarutit piffissaagallartillugu akilerneqarsimanngippata akileraarutit 500 kr.-nik ilassuser-


neqassasut aammalu akileraarutit akiligassanngoreersimasut atorunnaarsitsilluni 


nalunaaruteqarnermi utertinneqassanngitsut ilanngullugu siunnersuutigineqarpoq. 


 


§ 2-mut 


 


Inatsisartut inatsisaat 1. juli 2014-imiit atuutilissaaq. Siunnersuummi nr. 2 siullermeerutaasumik 


atuutsinneqassaaq akileraarutinut piffissarititami 1. oktober 2014-imiit 31. marts 2015-ip tungaanut, 


1. oktober 2014-imi akiligassanngortussanut. 


 





